PTKL2040 rombakan besar-besaran pembangunan ibu negara

KUALA LUMPUR - Pelan
Tempatan Kuala Lumpur 2040
(PTKL2040) yang dilancarkan
pada Selasa menandakan
permulaan kepada satu
rombakan besar-besaran da-
lam perancangan pem-
bangunan ibu negara, kata

Perdana Menteri, Datuk Seri

Anwar Ibrahim.

Menyifatkan PTKL2040 se-
bagai pelan paling lengkap
dalam sejarah Dewan
Bandaraya Kuala Lumpur
(DBKL), beliau berkata, ia bu-
kan sekadar penyusunan fizikal
kota, tetapi satu anjakan falsa-
fah dan pendekatan bagi men-

jadikan Kuala Lumpur sebuah
bandar lebih manusiawi, inklusif
dan adil kepada masyarakat.

Selain itu, Perdana Menteri
berkata, PTKL2040 turut meng-
ambil kira pemikiran dan tekno-
logi baharu seperti digital dan
kecerdasan buatan (Al) termasuk
dalam membangunkan pe-
rumahan rakyat.

“Kita bukan membangunkan
kota yang baharu seperti
Putrajaya, tidak. Kita bangunkan
dalam keadaan sudah terikat
dengan beberapa struktur lama
yang tidak mungkin dipindahkan,
agak lebih sukar.

“Jadi, jangan kita andaikan

peluncuran ini bermakna mem-
bangunkan satu imej baharu
Kuala Lumpur, ia sedaya upaya
terbatas kepada kerangka lama
yang tidak semestinya me-
menuhi maksud dan keperluan
Kita,” kata beliau pada pelancar-
an PTKL2040 di sini pada Selasa.

Anwar turut menekankan ba-
hawa cabaran terhadap pem-
bangunan bandar bukan hanya
membina, tetapi membaiki apa
-apa yang sudah sedia wujud
termasuk sistem cacamarba,
kKelulusan perumahan tanpa per-
timbangan menyeluruh dan
amalan tadbir urus yang longgar.

Pada masd sama, Perdana

Menteri berkata, pelan berkena-
an tertangguh lama antaranya
disebabkan wabak Covid-19
yang melanda negara, namun
Kerajaan Madani mengusulkan
satu rombakan dan penyesuaian
terhadap pelan itu untuk me-
mastikan Kuala Lumpur me-
nikmati pembangunan utuh.

Selain itu, beliau berkata, pe-
lancaran PTKL2040 mengambil
masa kerana perlu menyantuni
dan mengambil kira pandangan
semua pihak berkepentingan ter-
masuk pengusaha dan masya-
rakat setempat.

Sementara itu, Anwar ber-
kata, pembangunan bandar raya

ini tidak boleh lagi dipisahkan
daripada keperluan rakyat
berpendapatan rendah (B40)
dan pertengahan (M40) yang
selama ini hanya menikmati
sisa-sisa pembangunan ber-
banding kelompok elit dan
berpendapatan tinggi.

Beliau turut mengakui wu-
jud tentangan daripada
golongan elit terhadap projek
perumahan rakyat yang di-
rancang semula, namun me-
negaskan bahawa kerajaan
tidak akan berganjak daripada
prinsip menyantuni mereka
yang selama ini terpinggir.

